
Vasukritam Vishnu Stotram

வஸுக்ரு’தம் விஷ்ணுஸ்தோத்ரம்

வஸுருவாச -

ஸ்தௌமி தே³வமஜம் நித்யம் பரிணாமவிவர்ஜிதம் ।
அவ்ரு’த்³தி⁴க்ஷயமீஶாநமச்யுதம் பரத: பரம் ॥ 51॥
கல்பநாக்ரு’தநாமாநமநிர்தே³ஶ்யமஜம் விபு⁴ம் ।
மூலஹேதுமஹேதும் த்வாம் வாஸுதே³வம் நமாம்யஹம் ॥ 52॥
பரமார்த²பரைரீஶஶ்சிந்த்யதே ய: ப்ரஜாகரை: ।
தம் வாஸுதே³வமீஶேஶம் நமாம்யத்³ய கு³ணம் பரம் ॥ 53॥
யஸ்மாதி³த³ம் யத்ர சேத³மித³ம் யோ விஶ்வமவ்யயம் ।
தம் வாஸுதே³வமமலம் நமாமி பரமேஶ்வரம் ॥ 54॥
ஜ்ஞேயம் ஜ்ஞாதாரமஜரம் போ⁴க்தாரம் ப்ரக்ரு’தே: ப்ரபு⁴ம் ।
புருஷஸ்வரூபிணம் தே³வம் நதோऽஸ்மி புருஷம் பரம் ॥ 55॥
ப்ரதா⁴நாதி³விஶேஷாந்தஸ்வரூபமஜமவ்யயம் ।
ஸ்தூ²லஸூக்ஷ்மமயம் ஸர்வவ்யாபிநம் தம் நமாம்யஹம் ॥ 56॥
ஸ்ரஷ்டா பாலயிதா சாந்தே யஶ்ச ஸம்ஹாரகாரக: ।
த்ரயீமயம் தம் த்ரிகு³ணம் நதோऽஸ்மி புருஷோத்தமம் ॥ 57॥
ஆப்³ரஹ்மஸ்தா²வராந்தே ச யோ ஜக³த்யத்ர ஸம்ஸ்தி²த: ।
வ்யக்தரூபீ ச தம் தே³வம் நதோऽஹம் விஷ்ணுமவ்யயம் ॥ 58॥
நமோ நமோऽஸ்து தே தே³வ ஜக³தாமீஶ்வரேஶ்வர ।
பரமார்த² பராசிந்த்ய விதா⁴த: பரமேஶ்வர ॥ 59॥
த்வமாதி³ரந்தோ மத்⁴யம் ச ஜக³தோऽஸ்ய ஜக³த்பதே ।
ஜக³த்த்வயி ஜக³ச்ச த்வம் ஜக³த்த்வத்தோ ஜக³ந்மய ॥ 60॥
தவாக்³நிராஸம் வஸுதா⁴ங்க்⁴ரியுக்³மம் நப: ⁴ ஶிரஶ்சந்த்³ரரவீ ச நேத்ரே ।
ஸமஸ்தலோகா ஜட²ரம் பு⁴ஜாஶ்ச தி³ஶஶ்சதஸ்ரோ ப⁴க³வந்நமஸ்தே ॥ 61॥

யத்³பூ⁴க³தம் யத்³க³க³நாந்தராலே யத்³வா நப⁴ஸ்யகி²லலோகக³ம் ச ।
யத்ஸ்தூ²லம் ஸூக்ஷ்மம் பரதஸ்ததோऽபி யத³ஸ்தி யந்நாஸ்தி ச தத்த்வமீஶ ॥ 62॥
வேதா³ஶ்ச வேத்³யம் ச ப⁴க³வாநநந்தோ வேதா³ந்தவேத்³யஶ்ச ஸமஸ்தஹேதோ ।
வத³ந்தி தத்த்வா முநய: பரேஶம் த்வயி ப்ரஸந்நே பரமார்த²த்³ரு’ஶ்யே ॥ 63॥
நமோ ஹ்ரு’ஷீகேஶ தவாப்ரமேய நமஶ்ச துப்⁴யம் பரமார்த²ஸார ।
விஷ்ணோ நமஸ்தேऽஸ்து பராபரேஶ க்ரு’ஷ்ணாச்யுதாநந்த ஜக³ந்நிவாஸ ॥ 64॥
நமோऽஸ்து துப்⁴யம் பரமேஶ்வராய நமஸ்ததா²ந்த:காரணஸ்தி²தாய ।
ப்ரதா⁴நபூ⁴தாய நமஶ்ச துப்⁴யம் வ்யக்தஸ்வரூபேண ச ஸம்ஸ்தி²தாய ॥ 65॥
ஸம்ஹ்ரு’த்ய விஶ்வம் ஜலஶாயிநே நமோ நமஶ்ச தே கைடப⁴ஸூத³நாய ।
ஸ்வநாபி⁴பத்³மோத³ரஶாயிநே ச ப்³ரஹ்மஸ்வரூபோபநதாய சைவ ॥ 66॥
ஸ்ரஷ்ட்ரே நம: பாலயித்ரே ஸ்தி²தௌ ச ஸர்வேஶ துப்⁴யம் புருஷோத்தமாய ।
ருத்³ராய சாந்தே க்ஷயஹேதவே தே நதோऽஸ்மி ஸம்ஹாரகராய விஷ்ணோ ॥ 67॥
ஜய ப்ரபந்நார்திஹராப்ரமேய ஜயாக்³நிவஸ்வஶ்விமய ப்ரஜேஶ ।
ருத்³ரேந்த்³ரசந்த்³ரஸ்துத தே³வதே³வ ஜயாமராணாமரிஶாதநாய ॥ 68॥
ஜிதம் த்வயா ஸர்வக³ஸர்வஸாரம் ஸர்வாத்மபூ⁴தாகி²ல வேத³வேத்³ய ।
ஜிதம் ஜிதாக்ஷாமலசித்தத்³ரு’ஶ்ய சராசராதா⁴ர த⁴ராத⁴ரேட்³ய ॥ 69॥
யஜ்ஞாஶ்ரயோ யஜ்ஞபுமாநஶேஷ தே³வேஶ மர்த்யாஸுரயஜ்ஞபோ⁴க்த: ।
த்வமீட்³யமாநோऽபி⁴மதம் த³தா³ஸி த⁴ராத⁴ரேஶாச்யுத வாஸுதே³வ ॥ 70॥
நமஸ்தே தே³வதே³வ த்வம் யதா² பாஸ்யகி²லம் ஜக³த் ।
ஸ்தி²தௌ ததா²ஸமஸ்தேப்⁴யோ தோ³ஷேப்⁴யோ மாம் ஸமுத்³த⁴ர ॥ 71॥
க்ரு’ஷ்ணாச்யுத ஹ்ரு’ஷீகேஶ ஸர்வபூ⁴தேஶ கேஶவ ।
மஹாத்மம்ஸ்த்ராஹி மாம் ப⁴க்தம் வாஸுதே³வ ப்ரஸீத³ மே ॥ 72॥
இதி விஷ்ணுத⁴ர்மேஷு த்³விஸப்ததிதமோऽத்⁴யாயாந்தர்க³தம் வஸுக்ரு’தம்

விஷ்ணுஸ்தோத்ரம் ஸம்பூர்ணம் ।

